
ಶ್ರೀವಲ್ಲಭಾಷ್ಟಕಂ 2

ಪ್ರಥಯಿತುಮಚ್ಯುತಚರಣಾಂಬುಜರಸಪಾನೈಕಸಂಶ್ರಯಂ ವರ್ತ್ಮ .

ಶ್ರೀಮಲ್ಲಕ್ಷ್ಮಣತನುಜೋ ಜಗತಿ ಶ್ರೀವಲ್ಲಭೋ ಜಯತಿ .. 1..

ಯದನುಗ್ರಹೇಣ ಜಂತೂನ್ ವ್ರಜಮತಿರಪ್ಯಾತ್ಮನೋ ಮನುತೇ .

ನಿಃಸಾಧನಾನಸಾಧ್ಯೋ ಜಗತಿ ಶ್ರೀವಲ್ಲಭೋ ಜಯತಿ .. 2..

ವಿಶ್ವೋದ್ಧಾರವಿಚಾರಪ್ರಕಟಿತಕರುಣೋತ್ತರಂಗಪಾಥೋಭಿಃ .
ದಿಶಿ ದಿಶಿ ವಿದಿತವಿಭೂತಿರ್ಜಗತಿ ಶ್ರೀವಲ್ಲಭೋ ಜಯತಿ .. 3..

ಮಾಯಾಮತಾದ್ರಿಪಕ್ಷಂ ಸರ್ವಂ ಬ್ರಹ್ಮೇತಿ ವಾದವಜ್ರೇಣ .

ಚಿಚ್ಛೇದಾದ್ಭುತವೀರ್ಯೋ ಜಗತಿ ಶ್ರೀವಲ್ಲಭೋ ಜಯತಿ .. 4..

ವಿತರತಿ ಕೃಷ್ಣಕಥಾಮೃತಧನಮವಿನಾಶ್ಯಂ ಸುದುರ್ಲಭಂ ಬಹುಲಂ .

ಅರ್ಥಿಷು ತದುದಿತಕೀರ್ತಿರ್ಜಗತಿ ಶ್ರೀವಲ್ಲಭೋ ಜಯತಿ .. 5..

ಕಮಲಾಕರಯುಗಲಾಲಿತವಿಮಲಾಶಯಸೇವಿತಾಂಘ್ರಿಯುಗ್ಮಃ .
ಅಚಲಾಚಲಬಹುಚರಿತೋ ಜಗತಿ ಶ್ರೀವಲ್ಲಭೋ ಜಯತಿ .. 6..

ನಾಶಯತಿ ಶಬ್ದಸೃಷ್ಟೇರ್ಯತ್ತಜ್ಜ್ಞನಾಂಶುಮಾಂಸ್ತಮೋಽಜ್ಞಾನಂ .

ಅಘತೂಲರಾಶಿದಹನೋ ಜಗತಿ ಶ್ರೀವಲ್ಲಭೋ ಜಯತಿ .. 7..

ಸಹಜಾಸುರಜನತಾಯಾ ದುಃಖೋದರ್ಕಾಯ ವಕ್ರತರ್ಕೇಣ .

ಅವಿದಿತಮಾರ್ಗದಿಗರ್ಕೋ ಜಗತಿ ಶ್ರೀವಲ್ಲಭೋ ಜಯತಿ .. 8..

ಇತಿ ಶ್ರೀದೇವಕೀನಂದನಜೀಕೃತಂ ಶ್ರೀವಲ್ಲಭಾಷ್ಟಕಂ 2ಸಂಪೂರ್ಣಂ .

